
Не на ўсіх яна картах ёсць - 
Гэта вёсачка з назвай ціхай, 
Дзе прабегла мая маладосць, 
Дзе ўсяму я вучыўся пакрыху, 
Дзе гарыць васільковае неба 
І  ў  прасторы плывуць 
                                   жураўлі... 
Мне, здаецца, нічога не трэба, 
Бо ўжо ёсць у мяне Брылі. 

 
      

       

      24  чэрвеня Акуліна Міхайлаўна  
  СТАРЧАНКАВА адзначае 90-годдзе 
1 чэрвеня Ніна Яфімаўна МЯШКОВА 
                 адзначае 80-годдзе 
5 чэрвеня Ніна Кірылаўна ШВЕДАВА       
                 адзначае 80-годдзе 
  29 чэрвеня Ніна Мікалаеўна БОЙКА 

                                       адзначае 50-годдзе 

 

         У чэрвені нарадзіліся: 
1 -   Пухаленка Галіна Аляксееўна 
3 -   Мяшкоў Валерый Мікалаевіч 
5 -   Мяшкоў Фёдар Уладзіміравіч 
7 -   Яцкова Ала Міхайлаўна 
10 - Іваноў Уладзімір Аляксеевіч 
11 - Мажораў Уладзімір Ільіч 
11 - Іванців Васіль Віктаравіч 
15 - Бірукоў Сяргей Віктаравіч 
15 - Саўчына Анастасія Ўладзіміраўна 
15 - Смяшкова Аляўціна Мікалаеўна 
16 - Максімчыкаў Мікалай Фёдаравіч 
17 - Дубоўскі Аляксандр Віктаравіч 
18 - Рамашкевіч Віктар Іванавіч 
22 - Масіеўскі Міхаіл Аркадзевіч 
25 - Баярчанка Надзея Піліпаўна 
27 - Бураева Ганна Іванаўна 
28 - Патоцкі Аляксандр Іванавіч 
30 - Капылоў Пётр Уладзіміравіч 

 

 

      У Беларусі за два апошнія гады ад- 
   значаны рэзкі рост аптымізму грама- 

дзян у адносінах да узроўню жыцця.  Калі 
ў  красавіку 2004 г. сваім жыццём былі за- 
даволены 44%  грамадзян,  то ў маі 2006 г. 
гэта лічба павялічылася да 70%. Такія да- 
ныя  атрыманы  ў выніку сацыялагічнага 
апытання,  праведзенага  ў Расіі, Беларусі, 
Казахстане і  Украіне.  Большасць рэспан- 
дэнтаў Казахстана і Беларусі  (73% і 70%) 
сцвярджаюць, што яны ў цэлым задаволе- 
ны  сваім  жыццём  (не задаволены 24%  і 
28%). 
КАМЕНТАРЫЙ    Вельмі добра, што ў нас 
столькі аптымістаў. На аптымістах звы- 
чайна  ўсё  і  трымаецца. 
          

          Вёска Абухава Гродзенскага  раё- 
   на  славіцца  сваім Домам культуры - 

тут  і  глядзельная зала на 530 месцаў, і ба- 
сейн, і бібліятэка. Негледзячы на тое, што і 
ДК, і бібліятэка знаходзяцца на балансе ра- 
ённага аддзела культуры, кіраўніцтва мяс- 
цовай  гаспадаркі  СВК “Абухава” аказвае 
гэтым  установам   немаленькую   матэры- 
яльную падтрымку. На рамонт фасада, це- 
плавую  рэабілітацыю  будынка  і   замену 
вокнаў  на  сучасныя  шклопакеты   гаспа- 
дарка  выдаткавала  675  мільёнаў  рублёў. 
Яшчэ 32 мільёны рублёў яна ж накіравала 
на  аснашчэнне  сучасным  абсталяваннем 
сцэны. 
КАМЕНТАРЫЙ    Шчасціць  жа  людзям!.. 
Але,  калі азірнуцца навокал, мы, брылеўцы, 
у  гэтым  сэнсе знаходзімся  ў намнога  леп- 
шых  умовах,   чым  тыя  ж кадзінцы,  якія  
толькі   зайздросна  ўздыхаюць,  заходзячы 
ў  наш  Дом  культуры. 
 
      
       

Мікола ЯЦКОЎ 



 

 

  

      ЗЫЛІ - вёска.  Вядома  па рукапісных крыніцах з  17 
      стагоддзя.  У 1635 г. абруб, у Брылеўскім войтаўстве 
      Магілёўскай  эканоміі Аршанскага павета,  дзяржаў- 
      ная ўласнасць. У 1777 г.  вёска ў Магілёўскай акрузе. 
      У 1785 г. сяльцо Зылёва  -  12 двароў, 105 жыхароў, у 
      Магілёўскім  павеце,  уласнасць памешчыка.  Меўся 
      млын. У 1858 г. налічвала 42 рэвізскія душы. Памеш- 
      чык  меў  тут у 1878 г. 325 дзесяцін зямлі  і  пастаялы 

двор.  У 1880 г. 16 двароў, 80 жыхароў. Частка вяскоўцаў займалася сталярным 
і  шавецкім промысламі.  Па перапісу 1897 г. 19 двароў, 122 жыхары, у Палыка- 
віцкай воласці Магілёўскай губерніі.  Меўся хлебазапасны магазін. Побач з вёс- 
кай былі дзве ўладальніцкія сядзібы:  у адной 1 двор, 4 жыхары, у другой 2 два- 
ры,  12 жыхароў.   У 1909 г.  у вёсцы 27 двароў, 160 жыхароў, на сядзібе - 1 двор, 
5 жыхароў. 
     Савецкая  ўлада  ўстаноўлена  ў  лістападзе  1917 г.   З 1924 г. у Машанацкім  
сельсавеце.  У 1925 г. створана сыраварна-масларобчая арцель (20 гаспадарак). 
У  1926 г. 38 двароў, 207 жыхароў.  У 1920-х г.г. дзейнічала садова-агароднае та- 
варыства.   У 1930 г. арганізаваны  калгас “Новае жыццё”.   У Вялікую Айчын- 
ную вайну з ліпеня 1941 г.  да 28 чэрвеня 1944 г. акупіравана нямецка-фашысц- 
кімі захопнікамі. 

 упрацоўнікі  мінскай міліцыі на мінулым 
 тыдні  толькі на працягу чацвярга - субо- 
     ты затрымалі 40 чалавек за гандаль лан- 
 дышамі,  якія занесены  ў Чырвоную кні- 
гу  Беларусі.    З  усіх  абласцей  у  вялікай 

колькасці  ландышы вязуць у сталіцу.  Пах гэ- 
тага  веснавога  цуда чуцен і ў Брылях. Але ён 
даносіцца   не   аднекуль  здаля:    ля  будынка  
сельсавета  на  новых  чарназёмных   клумбах 
запалымнелі  белыя  званочкі гэтага  апошня- 
га прывітання вясны.  Дарэчы, і  пад  вокнамі  
аддзялення  паштовай  сувязі  з’явіліся прыго- 
жыя,  абкладзеныя  камянямі,  кветнікі.  Бры- 
леўцы  сваімі  рукамі  ствараюць прыгажосць. 
І  вельмі  хочацца  спадзявацца, што ні безнаг- 
лядныя авечкі, ні зламыслівыя чалавечыя ру- 
кі,  ні  якая іншая халера не змогуць перашко- 
дзіць  гэтай  прыгажосці  радаваць  усіх  нас.  

 
 
 
 
 

 
 

  Кветнік каля 
  аддзялення 
  сувязі 



        

         Як   заўсёды,   змястоўны   і 
   цікавы чарговы, майскі, нумар 
   часопіса  “Алеся”.      Вядомыя  
   усім  нам  па  тэлеэкранах  жан- 
   чыны  Марыя  Шукшына,   Ла- 
   рыса Доліна, Лаліта Міляўская 
   і іншыя распавядаюць пра сваіх 

матуль і пра сваё дзяцінства.   Псіхолаг Жана 
Міцкевіч расказвае, чым адрозніваюцца 
мужчыны  ад  жанчын:  напрыклад, асноўнае 
чы- 
тане  для  мужчын  -  газеты.  Яны чытаюць у 
сярэднім  39  хвілін  у  дзень.  Жанчыны  -  24 
хвіліны,  прычым  асабліва  папулярныя ў іх 
дамскія часопісы і кнігі с серыі “Раманы пра 
каханне”, ”Дэтэктывы”.  
     Далей гаворка ідзе пра самае рознае -  тут і 
вышыванне чорнай ніткай, і вязанне,  і рэцэп- 
ты,  і  садовыя  справы.   І вершы, адзін з якіх 
хочацца  працытаваць: 
      Дарогі людскія ніхто не палічыць, 
      Але ні ляноты, ні стомы, 
      Як матчыным голасам раптам пакліча 
      Святая дарога дадому. 
             Гартаем жыццё кожны дзень 
                                                        па старонцы - 
            Наперад упэўнена крочым, 
            Пакуль ззяюць шчодра нам намі, 
                                                               як сонца, 
            Шчаслівыя матчыны вочы. 

                                                
(Павел Хаміцэвіч) 
 

   «МВ»  дае парады грыб- 
   нікам.  Не трэба збіраць 
грыбы  каля аўтамагістраляў.   Спецыялісты 
рэкамендуюць  наогул  не збіраць грыбы ў ра- 
дыусе  20 км  ад горада.  Не трэба браць чарві- 
выя   грыбы,   нават  калі  яны ледзь “паточа- 
ныя”.   Грыбы  павінны  быць выключаны  з 

рацыёна  дзяцей  да  3  гадоў. 
 
          ...1941 год. Горад Уральск у 

    расійскай глубінцы. Эшалоны 
    з эвакуіраванымі цягнуцца на 
Ўсход. Вагоны перапоўнены, ніхто не ведае, 
колькі цягнік прастаіць, калі адыйдзе. 
Пасажыры бегаюць у пошуках кіпятку, 
прадуктаў. Вось паравоз загудзеў, і людзі 
кінуліся займаць месцы ў вагонах. Даўка. 
Лямант. Дзіцячы плач. Сталы мужчына, з 
некалі буйной чорнай шавялюрай, зараз 
амаль сівы, схапіўся за паручні. Ускочыў на 
прыступку вагона. І тут жа паваліўся. 
Аказалася,  што  яго  сэрца  разарвалася… 
3 лістапада 1941 года на маленькай станцыі 
пад Уральскам памёр вядомы беларускі 

п і с ь м е н н і к 
Змітрок Бядуля.  
 
 
 

 
           Сёлета спаўняецца 
    65 гадоў гераічнай аба - 
    роне  Магілёва.   Гэтай даце   прысвечана  
краязнаўчая  экспедыцыя, 
якую  праводзіць  магілёўскі   ваенна-патрыя- 
тычны клуб «Віккру».  Вядома, што ў час аба- 
роны  Магілёва  у 1941 г. загінула каля 20 ты- 
сяч чалавек. Аднак на сценах капліцы ў мема- 
рыяльным комплексе “Буйніцкае поле” выбі- 
ты  імёны  толькі  460 салдат і камандзіраў. У 
час  выхаду  з акружэння і адступлення шмат 
вайсковых  дакументаў  было знішчана і згуб- 
лена.  Цяпер  жа “Віккру” адшукаў у Падольс- 
ку, у цэнтральным архіве Міністэрства абаро- 

ны Расіі дакументы легендарнага  
388-га пал- 
ка  Куцепава.  Такім  чынам,  
Магілёву  сталі 
вядомыя  яшчэ  700  імёнаў  яго  
абаронцаў. 
 
               У чарговым, 5-м,  нумары 

   часопіса  “Нёман” вядомымі імё- 
   намі Рыгора Сакалоўскага, Вале- 
   рыя Грышкаўца,  Уладзіміра Са- 
   ламахі, Івана Стадольніка  шыро- 
   ка   прадстаўлена    рускамоўныя  
   проза   і   паэзія  беларускіх   аўта- 
   раў,  а   таксама   і   пераклады  з  беларускай 
мовы.  Вызначаецца  пэўным  мас- 
тацкім густам пераклад Валерыя  Маскаленкі    
вершаў  вядомага  беларускага  паэта Анатоля 
Сыса.   Дарэчы, паэзія Сыса даволі складаная,  
але  гэтую  спробу перакладчыка можна  толь- 
кі  ўхваліць. Вось  як  гучыць  па-руску   фраг- 
мент  верша  “Блудны  сын”: 
          

          Мама крестиком вышивает: 
          Не могу отвести взгляд от рук, 
          Нитка - кровь 

на рядне - оживает, 
          Словно палец 

поранила вдруг. 

            Старонку  падрыхтавала  бібліятэкар  Брылеўскай сельскай бібліятэкі  Ала  ЯЦКОВА 

 Н а с т а ў н і к і    Б р ы л е ў с к а й    ш к о л ы : 

Жана Фёдараўна КАВАЛЁВА, Ніла Іванаўна МАЙСТАР, Валянціна Васільеўна ЖЫ- 
ЛІНСКАЯ,  Ігар Мікалаевіч ЗАХАРАЎ,  Тамара Фёдараўна ПРУДНІКАВА,  Надзея  
Сцяпанаўна ГОЛУБЕВА,  Тамара Аляксандраўна ПАШКОЎСКАЯ,  Вера Іванаўна 
СЯРГЕЕВА,  Валянціна Макараўна МЯШКОВА.    

                                                                                          М а й   1 9 9 3  г .                                 

 

 

                                         1 чэрвеня - Дзень абароны дзяцей 
 

 

 

                                        Дзеці  матуль  малявалі...  І  можна  толькі  здзіўляцца  падабенству 
                                        з  арыгіналамі  гэтых  натхнёных  маляванак ... 

                                             

    Малюнак  
    Карыны БІРУКОВАЙ 

    Малюнак 
    Сашы БУРАЕВА 
 
      

                   Малюнак 
Лёшы ПАРШНЁВА                         

Інфармацыйна-грамадскі бюлетэнь 
для жыхароў Брылеўскага рэгіёна 

 і  наваколля. 
Распаўсюджваецца бясплатна. 

Наклад  50  асобнікаў. 

Адрас для карэспандэнцыі: 
213107  Магілёўскі раён   п/а Брылі  

тэл. 3732886  (VELCOM), 218449, 218498 
e-mail:  nvff@rambler.ru 

© “Брылеўскі летапіс”, 2006 

Заснавальнік 
і  рэдактар 

Мікола 
ЯЦКОЎ 


